
				এই পাতাটির মুদ্রণ সংশোধন করা প্রয়োজন। 
8V
রবীন্দ্ৰ-রচনাবলী
তোমার ছুটি কে যে জোগায়
আমার ছুটি জোগাও তুমি,
ওইখানে মোর জিত ।
হারিয়ে-যাওয়া
ছোট্ট আমার মেয়ে সঙ্গিনীদের ডাক শুনতে পেয়ে
সিঁড়ি দিয়ে নীচের তলায় যাচ্ছিল সে নেমে
অন্ধকারে ভয়ে ভয়ে থেমে থেমে ।
হাতে ছিল প্ৰদীপখানি, আঁচল দিয়ে আড়াল ক’রে চলছিল সাবধানী ।
আমি ছিলাম ছাতে তারায় ভরা চৈত্রমাসের রাতে । হঠাৎ মেয়ের কান্না শুনে, উঠে
দেখতে গেলেম ছুটে ।
সিঁড়ির মধ্যে যেতে যেতে প্ৰদীপটা তার নিবে গেছে বাতাসেতে । শুধাই তারে, “কী হয়েছে, বামী ।” সে কেঁদে কয় নীচে থেকে, “হারিয়ে গেছি। আমি ।”
ফিরে গিয়ে ছাতে মনে হল আকাশ-পানে চেয়ে আমার বামীর মতোই যেন আমনি কে এক মেয়ে
দীপশিখাটি বাচিয়ে এক চলছে। ধীরে ধীরে । নিবত যদি আলো, যদি হঠাৎ যেত থামি আকাশ ভরে উঠত কেঁদে, “হারিয়ে গেছি। আমি ।”
শেষ গান
যারা আমার সাব-সকালের গানের দীপে জ্বলিয়ে দিলে আলো আপন হিয়ার পরশ দিয়ে ; এই জীবনের সকল সাদা কালো

